VENDIM
Nr. 37, daté 1.12.2022

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Vitore Tusha kryetare;
Fiona Papajorgji anétare;
Elsa Toska anétare;
Altin Binaj anétar;
Sonila Bejtja anétare;
Sandér Beci anétar;
Ilir Toska anétar;
Marsida Xhaferllari anétare,

me sckretare Belma Lleshi, né datén 1.12.2022, mori né shqyrtim né seancé plenare mbi bazé té
dokumenteve ¢éshtjen nr. 3 (Dh) 2022 té Regjistrit Themeltar, qé u pérket:

KERKUESE: Dhoma e Avokatisé e Shqipérisé

SUBJEKTE TE INTERESUARA:

Kuvendi i Republikés sé Shqipérisé,

Késhilli 1 Ministrave i Republikés sé Shqipérisé,

Shogata e Siguruesve té€ Shqipérisé

OBJEKTTI: Shfuqizimi i fjalisé s¢ dyté né pikén 8, t€ nenit 10, t€ ligjit nr. 32/2021, daté 16.3.2021,
“Pér sigurimin e detyrueshém né sektorin e transportit”, me pérmbajtjen “Pala e démtuar ose pérfituesi,
né rast se merr shérbime nga mbrojtési ligior, mund t'i paguajé deri né 5% té vlerés sé demshpérblimit 1 pérfituar, por
J0 mE pak se tarifat e pércaktnara né aktet pérkatése’, si e papajtueshme me Kushtetutén e Republikés sé
Shqipérisé.

BAZA LIGJORE: Nenet 11, 17, 18, 49, 131, pika 1, shkronja “c”, 134 dhe 155 té Kushtetutés sé
Republikés sé Shqipérisé; nenet 49, 50 dhe 51 té ligjit nr. 8577, daté 10.2.2000, “Pér organizimin dhe
funksionimin e Gjykatés Kushtetuese té Republikés sé Shqipérisé”, t€ ndryshuar (g nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Marsida Xhaferllari, mori né shqyrtim parashtrimet e kérkueses,
Dhomés sé Avokatisé sé Shqipérisé, e cila kérkoi pranimin e kérkesés, prapésimet e subjekteve té
interesuara, Kuvendit t€ Republikés sé Shqipérisé (Kuvendi), Késhillit t¢ Ministrave té€ Republikés sé
Shqipérisé (Késhilli i Ministrave) dhe Shoqatés sé Siguruesve té Shqipérisé, qé kérkuan rrézimin e
kérkesés, mendimet me shkrim té Autoritetit t€ Mbikéqyrjes Financiare dhe Komisionerit pér
Mbrojtjen nga Diskriminimi, si dhe diskutoi ¢éshtjen né térési,

VEREN:

I
Rrethanat e ¢éshtjes

1. Kuvendi, me propozim t€ Késhillit t¢ Ministrave, ka miratuar ligjin nr. 32/2021, daté
16.3.2021, “Pér sigurimin e detyrueshém né sektotin e transportit” (ligi nr. 32/2021). Ky ligj
rregullon sigurimin e detyrueshém né sektorin e transportit (zeni 1), duke pérfshiré sigurimin e
pérgjegjésisé sé pronarit ose té pérdoruesit t€ mjetit té transportit (mjet motorik, mjet lundrues dhe
avion) pér démet qé u shkaktohen paléve té treta nga pérdorimi i kétyre mjeteve, si dhe sigurimin e



pasagjeréve nga aksidentet né transportin publik (nenz 2). Né nenin 10 té tij pércaktohen procedurat,
pérfshiré afatet, pér trajtimin e kérkesave pér démshpérblim nga shoqéria siguruese gjer né njoftimin
e palés s¢ démtuar pér masén e démshpérblimit té vlerésuar ose pér shkaqet ligjore té refuzimit.

2. Né datén 12.7.2022 kérkuesja i éshté drejtuar Gjykatés Kushtetuese (Gjykata) pér shfugizimin si
t€ papajtueshme me Kushtetutén té fjalisé sé dyté t€ pikés 8 té nenit 10 té ligjit nr. 32/2021, e cila ka
kété pérmbajtje: “Pala e démtuar ose pérfituest, né rast se merr shérbime nga mbrojtési ligjor, mund t'i pagnajé deri
né 5% té vlerés sé demshpérblimit 1 pérfitnar, por jo mé pak se tarifat e pércaktuara né aktet pérkatése.”’ (dispozita
ligjore e kundérshtuar).

3. Kolegji i Gjykatés né datén 16.9.2022, bazuar né nenin 21, pika 1, t€ ligjit nr. 8577/2000, ka
vendosur kalimin e ¢éshtjes pér shqyrtim né seancé plenare mbi bazé t€ dokumenteve. Gijithashtu,
Kolegji ka vlerésuar té marré mendim nga Komisioneri pér Mbrojtjen nga Diskriminimi dhe
Autoriteti 1 Mbikéqyrjes Financiare, duke pasur parasysh natyrén e pretendimeve, té drejtat
kushtetuese té pérfshira, si dhe pérgjegjésité e kétyre institucioneve né fushén e mbrojtjes nga
diskriminimi dhe né até té sigurimit t€ detyrueshém né sektorin e transportit.

4. Né datén 26.9.2022 né Gjykaté éshté regjistruar kérkesa e Shoqatés sé Siguruesve t€ Shqipérisé
pér té marré pjesé si subjekt 1 interesuar né gjykimin kushtetues té ¢éshtjes. Mbledhja e Gjyqtaréve té
Gjykatés, duke marré né konsideraté géllimet e veprimtarisé sé shoqatés, me vendimin e datés
27.9.2022, ka vendosur pranimin e kérkesés, me arsyetimin se pjesémartja e saj i shérben gjykimit
kushtetues.

5. Kérkuesja e ka paraqitur kérkesén e saj nén emértimin “Dhoma Kombétare e Avokatisé”, té
cilit i referohet edhe né pérmbajtje té kérkesés. Gjykata, duke konsideruar faktin se me ligjin nr.
55/2018 “Pér profesionin e avokatit né Republikén e Shqipérise¢” (lgi nr. 55/2018) emértimi i saj ka
ndryshuar, né tekstin e kétij vendimi do t’i referohet emértimit té ri ligjor - “Dhoma e Avokatisé e
Shqipérisé”.

11
Pretendimet né Gjykatén Kushtetuese

0. Kérkuesja, né ményré t€ pérmbledhur, ka parashtruar se dispozita ligjore e kundérshtuar
cenon:

6.1 Liriné e veprimtarisé ekonomike, t& garantuar nga neni 11 i Kushtetutés, pasi kufizon shpérblimin
qé pérfitojné mbrojtésit ligjoré kur pérfaqésojné té démtuarit ose pérfituesit nga kontratat e sigurimit
té mjeteve motorike né masén “deri né 5% té vlerés sé demshpeérblimit”’. Ky kufizim, né shkelje té nenit 17
té¢ Kushtetutés, nuk justifikohet nga ndonjé interes publik dhe, pér rrjedhojé, nuk é&shté
proporcional.

6.2 Parimin e mosdiskriminimit né marrédhéniet ekonomike, té garantuar nga neni 18 1 Kushtetutés, neni
14 i Konventés Evropiane pér té Drejtat e Njeriut (KEDN]) dhe neni 1 i Protokollit nr. 12 té saj.
Dispozita ligjore e kundérshtuar parashikon shpérblimin e avokatéve qé pérfaqésojné ¢éshtje té
sigurimit sipas ligjit nr. 32/2021 deti né 5% té masés sé démshpérblimit, né ndryshim nga avokatét
qé pérfaqésojné céshtje té tjera, pér té€ cilét nuk ka kufizime té tilla né ligjin pér profesionin e
avokatit. Ky trajtim i ndryshém nuk justifikohet nga ndonjé interes publik, si dhe nuk konsideron
kompleksitetin e ¢éshtjeve dhe shpenzimet eventuale té avokatit, duke rrezikuar t€ pamundésojé
ndihmén ligjore té té€ démtuarve ose pérfituesve té démshpérblimit.

7. Subjekti i interesuar, Kuvendi, né ményré té pérmbledhur, ka prapésuar si vijon:

7.1 Kérkuesja nuk legitimobet pér t€ véné né lévizje Gjykatén, pasi nuk justifikon interesin né
kuptim té géllimit té€ veprimtarisé sé saj. Ajo, né kushtet kur parashikimet ligjore preknin fushén e
veprimtarisé sé saj, ka pasur mundésiné pér t€ kontribuar né pérmirésimin e projektligjit.

7.2 Pretendimi pér cenimin e /irisé ekonomike nuk qéndron, pasi neni 10, pika 8, i ligjit nr. 32/2021
nuk prek liriné e mbrojtésit pér té negociuar me palén e démtuar. Dispozita ka pér géllim qé



démshpérblimi té shkojé te rrethi i pérfituesve té pércaktuar nga ligji. Pretendimi se kufizimi nuk
éshté proporcional dhe i nevojshém, éshté i pabazuar. Kufizimi éshté i vendosur me ligj, nuk éshté
arbitrar, éshté i pérshtatshém, i arsyeshém dhe nuk cenon té drejtén e mbrojtésit pér t'u shpérblyer
pér punén e kryer, si dhe mbron interesat e pérfituesve té démshpérblimit nga tarifat abuzuese té
mbrojtésve. Démshpérblimi synon riparimin proporcional té démit qé iu éshté shkaktuar té
démtuarve dhe kufizimi i shpérblimit té€ mbrojtésit éshté né funksion té mbrojtjes sé késaj té drejte.

8. Subjekti i interesuar, Késhilli i Ministrave, né ményré t€ pérmbledhur, ka prapésuar si vijon:

8.1 Kérkuesja nuk legitimobet, pasi neni 10, pika 8, fjalia e dyté, i ligjit nr. 32/2021 nuk justifikon
interesin e saj né kuptim t€ qéllimit té veprimtarisé s€ saj. Nuk plotésohet as kriteri 1 legjitimimit
ratione materiae, pasi dispozita e kundérshtuar éshté né pérputhje me Kushtetutén. Synimi i ligjbérésit,
ndér té tjera, ka qené shmangia e rasteve abuzive né procesin e démshpérblimit.

8.2 Pretendimi pér cenimin e /risé ekonomike Eshté 1 pabazuar, pasi shpérblimi i avokatéve
pércaktohet nga ligji nr. 55/2018. Norma e kundérshtuar nuk lejon avokatin té marré mbi 5% té
vlerés sé démshpérblimit pér té ndaluar abuzimin né funksion té shtetit social ¢ mbron qytetarin.
Ajo synon gé démshpérblimi té keté si destinacion final pérfituesin e démtuar dhe jo mbrojtésit.
Parimi i proporcionalitetit sipas nenit 17 t€ Kushtetutés nuk éshté cenuar. Objektivi 1 ligjvénésit
justifikon kufizimin e sé drejtés; masat e marra jané t€ lidhura né ményré té arsyeshme me objektivin,
ato nuk jané arbitrare, t€ padrejta ose t€ bazuara né vlerésime alogjike; mjetet e pérdorura nuk jané
mé t€ ashpra se sa duhen pér t€ arritur objektivin e kérkuar.

8.3 Pretendimi se dispozita ligjore nuk respekton parimin e mosdiskriminimit, sipas nenit 18 té
Kushtetutés, éshté i pabazuar. Vlerat e shpérblimit té avokatit, edhe pse me tavan, jané shumé heré
mé t€ larta sesa tarifat e miratuara nga kérkuesja dhe Ministria e Drejtésisé. Pér mé tepér, kérkuesja
nuk provon lidhjen e drejtpérdrejté, qofté edhe né terma sasioré, midis démit ekonomik té
pretenduar prej saj dhe vlerés 5% té démshpérblimit té pérfituar.

9. Subjekti i interesuar, Shoqata e Siguruesve té Shqipérisé, né ményré té pérmbledhur, ka
prapésuar si vijon:

9.1 Kérkuesja nuk legjitimobet, pasi jo vetém nuk ka paraqgitur drejt thelbin e rregullimit t&€ normés
ligiore, por nuk ka paraqitur as argumente té nivelit kushtetues. Kérkuesja, pér ményrén e
shpérblimit té avokatit, i referohet njé ligji té€ shfuqizuar.

9.2 Pretendimi pér cenimin e /risé ekonomike nuk géndron, pasi dispozita e kundérshtuar mbron
destinacionin e shumés s¢ démshpérblimit, ndérsa tarifat pér shérbimin e avokatit rregullohen nga
ligji nr. 55/2018. Pretendimi se kufizimi nuk respekton parimin e proporcionalitetit Eshté i pabazuar, pasi
mbéshtetet né vlerésimin e njéanshém té kérkueses. Llogaritja e démshpérblimit nuk konsideron
masén e shpérblimit té avokatit. Balanca e té drejtave né testin e proporcionalitetit duhet té pérmbajé
té drejtat ekonomike té avokatit, nga njéra ané, dhe té drejtat e jetés, ekonomike, shéndetésore,
ekzistenciale e morale té klientit, né anén tjetér. Mbrojtja e t€ dyve éshté interes i1 réndésishém
publik, ndaj masa 5% éshté garanci mbrojtése e té démtuarit.

9.3 Pretendimi pér cenimin e parimit 1& mosdiskriminimit éshté i pabazuar, pasi neni 16 1 ligjit nr.
55/2018 parashikon ményra té tjera té caktimit té shpérblimit té avokatit. Argumenti i kérkueses pér
kété pretendim éshté i paqarté dhe e bén té pamundur testin e mosdiskriminimit. Nuk ka ndarje
klasash ose grupesh mes avokatésh, pasi té gjithé avokatét mund té€ ndjekin ¢éshtjet né fushén e
sigurimeve. Kérkuesja nuk argumenton nése diskriminimi gjen ose jo justifikim té arsyeshém, nése
éshté masé e vecanté e bazuar apo jo né ligj, si dhe pér formén qé éshté ushtruar ky diskriminim.

111
Vlerésimi i Gjykatés Kushtetuese

A. Pér legjitimimin e kérkueses



10. Céshtja e legjitimimit (locus standi) Eshté vlerésuar nga Gjykata si njé ndér aspektet kryesore qé
lidhet me vénien né 1évizje t€ njé procesi kushtetues. Sipas neneve 131, pika 1, shkronja “a” dhe 134,
pika 1, shkronja “h”, t¢ Kushtetutés, si dhe nenit 49, pika 3, shkronja “d”, té ligjit nr. 8577/2000, té
drejtén pér té véné né lévizje Gjykatén pér pajtueshmériné e ligjit me Kushtetutén ose me
marréveshjet ndérkombétare, e kané edhe organizatat, té cilat jané subjekt i kushtézuar, né kuptimin
g€ duhet té justifikojné interesin e tyre pér ¢é€shtjen e parashtruar.

11. Né jurisprudencén kushtetuese éshté theksuar se vlerésimi nése njé subjekt 1 kushtézuar ka
interes béhet rast pas rasti, né varési té rrethanave té ¢do ¢éshtjeje té€ veganté. Subjekti i kushtézuar
qé vé né lévizje Gjykatén duhet té provojé lidhjen e drejtpérdrejté dhe té individualizuar qé ekziston
midis veprimtarisé sé€ tij dhe normés qé kundérshton. Interesi pér té vepruar duhet té jeté i sigurt, i
drejtpérdrejté dhe vetjak. Ky interes konsiston tek e drejta e shkelur, te démi real ose potencial dhe
jo te premisat teorike pér antikushtetutshmériné e normés qé ka sjellé kété cenim té interesit. Vetém
fakti se dispozitat e kundérshtuara mund té kené ose kané pasur njé efekt ¢farédo pér kérkuesin, nuk
éshté 1 mjaftueshém pér té pércaktuar nése ai legjitimohet né paraqitjen e kérkesés, por éshté e
nevojshme t€ provohet se dispozita e kundérshtuar rregullon marrédhénie qé pérfshihen né géllimin
e veprimtarisé sé kérkuesit, sipas pércaktimeve té béra né Kushtetuté, né ligie ose, né rastin e
subjekteve té sé drejtés private, né statut (shib vendimet nr. 20, daté 20.4.2021; nr. 4, daté 15.2.2021; nr.
1, daté 16.1.2017, t& Gyykatés Kushtetuese).

12. Subjektet e interesuara, Kuvendi dhe Késhilli i Ministrave, kané kundérshtuar legjitimimin e
kérkueses me argumentin se objekti i veprimtarisé sé saj nuk lidhet me dispozitén ligjore té
kundérshtuar e, pér pasojé, nuk rregullon asnjé marrédhénie qé éshté qéllim i veprimtarisé s€ saj.
Mbrojtja e interesave pér shpérblimin qé pérfitojné avokatét pér shérbimet e tyre nuk éshté
pércaktuar né géllimet e statutit té€ saj. Nga ana tjetér, subjekti 1 interesuar, Kuvendi, ka kérkuar qé
kérkuesja t€ mos legjitimohet né kété gjykim me argumentin se ajo ka pasur mundésiné pér t'u
njohur né kohé dhe pér té kontribuar né pérmirésimin e projektligjit, duke pranuar né kété ményré
se dispozita ligjore e kundérshtuar prekte fushén e veprimtarisé sé kérkueses.

13. Edhe subjekti tjetér i interesuar, Shoqata e Siguruesve té€ Shqipéris€, ka prapésuar se kérkuesja
nuk legjitimohet pér té véné né lévizje Gjykatén né kushtet kur ajo ka kundérshtuar né térési normén
ligjore, duke heshtur qéllimisht ndaj pjesés sé dyté t& fjalisé “por jo mé pak se tarifat e pércaktnara né aktet
pérkatése’, qé pérbén thelbin e rregullimit. Sipas saj, né kérkesé mungojné argumentet e nivelit
kushtetues. Kérkuesja, pér ményrén e shpérblimit té avokatit, 1 referohet né argumentet e saj ligjit té
shfuqgizuar t€ avokatisé dhe jo ligjit nr. 55/2018 qé éshté né fugi.

14. Gjykata e ka analizuar edhe mé paré ¢éshtjen e legjitimimit té kérkueses né kérkesa té
kontrollit abstrakt té¢ normés ligjore, duke konstatuar se, sipas statutit, kérkuesja éshté bashkim 1
anétaréve aktivé dhe pasivé t€é dhomave vendore té avokatisé (neni 1), qé ka pér objekt té
veprimtarisé sé saj, ndér té tjera, garantimin e ushtrimit t€ profesionit dhe forcimin e pavarésisé sé
avokatit si njé profesionist i lir€, si dhe mbrojtjen e avokatéve nga qéndrimet arbitrare ose ¢do formé
presioni publik ose privat, gé synon té€ cenojé pavarésiné e profesionit té tyre (neni 3). Nisur nga
lidhja qé ekzistonte ndérmjet objektit t€ veprimtarisé sé kérkueses dhe ¢éshtjes sé paraqitur pér
shqyrtim, Gjykata ka vlerésuar se ajo legjitimohej ratione personae né paraqgitjen e kérkesés dhe vénien
né lévizje té juridiksionit kushtetues (shib vendimet nr. 60, daté 16.9.2016; nr. 7, daté 12.3.2010, #
Gyykatés Kushtetuese).

15. Gijykata véren se kérkuesja népérmjet organeve té saj té brendshme, bazuar né ligjin nr.
55/2018, i cili normon organizimin dhe funksionimin e profesionit t€ avokatit né Republikén e
Shqjipérisé, ka kompetencé té garantojé dhe mbrojé me té gjitha mjetet ligjore té drejtat dhe interesat
e avokatéve dhe té dhomave vendore té avokatisé, né raport me njéra-tjetrén dhe ndérmjet tyre dhe
gjykatave, prokurorive dhe organeve publike (shzh nenin 27, pika 3, shkronja “f”, t¢ kétyj ligii). Né kushtet
kur shpérblimi i avokatéve pér punén e kryer lidhet drejtpérdrejt me interesat e tyre, kérkuesja ka
tagrin q€ népérmjet kundérshtimit té dispozités ligjore, e cila cakton njé ményré té shpérblimit té



avokatéve né njé fushé specifike, té kérkojé me ¢do mjet ligjor mbrojtjen e interesave té tyre. Pér
rrjedhojé, né ndryshim nga sa pretendojné subjektet e interesuara, ¢éshtja e parashtruar pérpara
Gjykatés pérfshihet né géllimet e veprimtarisé sé kérkueses.

16. Gijithashtu, Gjykata evidenton se prapésimi 1 subjektit té interesuar, Shoqatés sé Siguruesve té
Shqipéris€, pér mungesén e legjitimimit té kérkueses me argumentin se ajo ka shmangur thelbin e
rregullimit té€ dispozités ligjore té kundérshtuar, parimisht nuk pengon legjitimimin e saj, pasi ky
argument ka lidhje me themelin e ¢éshtjes. Po késhtu, fakti qé kérkuesja i éshté referuar né
argumentet e saj njé ligji té shfuqizuar, nuk pérbén problem kushtetues, né kushtet kur thelbi 1
pretendimeve ka natyré kushtetuese dhe referimi éshté béré pér qéllim té analizés s€ paraqitur prej
saj. Ndérsa, lidhur me faktin se kérkuesja e kishte mundésiné pér t'u njohur né kohé dhe pér té
kontribuar né pérmirésimin e projektligjit gjaté fazés sé shqyrtimit t€ tij, Gjykata véren se nenet 131,
pika 1, shkronja “a” dhe 134, pikat 1, shkronja “h” dhe 2, t¢ Kushtetutés té lidhura me nenin 49,
pikat 3, shkronja “d” dhe 4, t€ ligjit nr. 8577,/2000, nuk vendosin si kusht legjitimimi t&€ subjektit té
kushtézuar pjesémarrjen dhe kontributin gjaté fazés sé hartimit té ligjit q¢ kundérshtohet prej saj.

17. Pér sa mé lart, né kushtet kur dispozita ligjore e kundérshtuar lidhet me géllimet e
veprimtarisé sé kérkueses, si¢ pranon edhe veté subjekti i interesuar, Kuvendi, Gjykata vleréson se
ajo justifikon interesin e saj té drejtpérdrejté né ¢éshtjen e parashtruar né kuptim té nenit 131,
shkronja “a”, t¢ Kushtetutés dhe nenit 49, pika 3, shkronja “d”, t€ ligjit nr. 8577/2000, ndaj
legjitimohet ratione personae.

18. Né vijim, Gijykata, bazuar né nenin 50, pika 1, té ligjit nr. 8577/2000, ¢mon se kérkuesja
legjitimohet edhe ratione temporis, pasi kérkesa €shté paraqitur brenda dy vjetéve nga hyrja né fuqi e
ligjit nr. 32/2021. Konkretisht, ligji nt. 32/2021 éshté botuar né Fletoren Zyrtare dhe sipas nenit 61
t€ tij ka hyré né fuqi né datén 1.7.2021, ndérsa kérkesa pér kontroll kushtetues pér njé prej
dispozitave té tij éshté paraqitur né datén 12.7.2022.

19. Pér sa 1 takon legjitimimit ratione materiae, Gjykata véren se kérkuesja ka pretenduar cenimin e
liris€ sé veprimtarisé ekonomike, parimit té proporcionalitetit dhe parimit t€ mosdiskriminimit né
marrédhéniet ekonomike té avokatéve, té garantuara respektivisht nga nenet 11, 17 dhe 18 té
Kushtetutés. Kéto pretendime hyjné né juridiksionin kushtetues, prandaj Gjykata né vijim do té
shqyrtojé bazueshmériné e tyre né themel.

B. Peér themelin e pretendimeve

B.1. Pér cenimin e lirisé sé veprimtarisé ekonomitke

20. Kérkuesja ka pretenduar se dispozita ligjore e kundérshtuar i1 ka cenuar liriné e veprimtarisé
ckonomike, té garantuar nga neni 11 i Kushtetutés, pér shkak té kufizimit té€ shpérblimit “deri né 5%
16 vlerés sé demshpérblimit 1 pérfitnar’ t€ mbrojtésit ligjor qé pérfagéson té démtuarit ose pérfituesit nga
kontratat e sigurimit t€ mjeteve motorike. Liria ekonomike, né rastin e avokatéve, pérfshin edhe té
drejtén pér té negociuar dhe vendosur lirisht ¢mimet e shérbimeve ose kontratave dhe éshté e
mjaftueshme qé kjo liri t€ mos cenojé interesa té ligishme té€ shoqérisé apo qytetaréve té tjeré. Sipas
kérkueses, kufizimi i masés sé shpérblimit, né shkelje té nenit 17 té¢ Kushtetutés, nuk justifikohet nga
ndonjé interes publik dhe, pér rrjedhojé, nuk éshté proporcional. Né rastin e njé marréveshjeje mes
klientit dhe avokatit nuk vihet né diskutim asgjé publike, pérvec detyrimeve deontologjike dhe ligjore
té avokatit. Kufiri 5 % 1 masés sé shpérblimit éshté i paarsyeshém dhe i panevojshém né raport me
objektivin publik qé synohet té arrihet. Kérkuesja parashtron, gjithashtu, se nga pérmbajtja e
relacionit shoqérues té projektligjit vihet re mungesa e arsyetimit mbi pasojén e késaj norme, nevojén
publike té kétij kufizimi dhe vlerésimin proporcional mes interesit publik qé synohet té mbrohet dhe
nivelit t€ kufizimit g€ do té€ vendoset, apo pse éshté vendosur ky nivel kufizimi dhe pse nuk éshté i
pérshtatshém njé nivel tjetér kufizimi.

21. Subjekd i interesuar, Kuvendi, ka prapésuar se neni 10, pika 8, i ligjit nr. 32/2021 nuk cenon
liriné e mbrojtésit pér té negociuar me palén e démtuar. Qé€llimi i dispozités éshté qé démshpérblimi
té shkojé te rrethi i subjekteve té parashikuara né ligj. Referuar nenit 25 té ligjit, vlera 5 % e shumés



s¢ démshpérblimit éshté shumé heré mé e larté sesa tarifat e miratuara nga kérkuesja dhe Ministria e
Drejtésisé. Sipas pikés 9 té nenit 25 té€ po kétij ligji, pér kontratat e lidhura né periudhén 1 janar 2022
- 31 dhjetor 2026 kufiri minimal do t€ rritet, € do té thoté se do t€ rritet edhe masa e shpérblimit té
mbrojtésit. Gjithashtu, i pabazuar éshté edhe pretendimi se kufizimi éshté disproporcional dhe i
panevojshém, pasi ai éshté 1 vendosur me ligj, nuk éshté arbitrar, éshté i pérshtatshém, i arsyeshém
dhe nuk cenon té drejtén e mbrojtésit pér t'u shpérblyer pér punén e kryer, si dhe mbron interesat e
pérfituesve té€ démshpérblimit nga tarifat abuzuese té mbrojtésve. Gjaté konsultimit publik té
projektligjit u konstatua se pagesat pér mbrojtésit ishin mbi 50% té masés sé démshpérblimit qé
merrnin pérfituesit. Démshpérblimi synon riparimin proporcional té démit qé i éshté shkaktuar té
démtuarve dhe kufizimi i shpérblimit t€ mbrojtésit éshté né funksion té mbrojtjes sé té drejtés té té
démtuarve pér t€ gézuar masén e démshpérblimit.

22. Sipas subjektit té interesuar, Késhillit t&¢ Ministrave, neni 10, pika 8, fjalia e dyté, i ligjit nr.
32/2021 éshté né pérputhje me nenin 17 t€ Kushtetutés, pasi kufizimi éshté i nivelit ligjor, ekziston
interesi publik, ka proporcionalitet mes mjetit dhe géllimit, si dhe nuk prek thelbin e sé drejtés. Ai
nuk ndalon avokatin té lidhé marréveshje sipas ligjit nr. 55/2018, por nuk lejon avokatin té marré
mbi 5% té vlerés sé démshpérblimit pér t€ shmangur abuzimin né funksion té shtetit social qé
mbron qytetarin. Pércaktimi me ligj i shpérblimit té avokatit éshté né pérputhje me njé nga ményrat e
caktimit té shpérblimit té parashikuara nga neni 16 i ligjit nr. 55/2018. Norma e kundérshtuar éshté
né pérputhje me parimin e ligjshmérisé, nuk cenon parimin e sigurisé juridike ose té lirisé ekonomike
té kérkueses, si dhe pérmbush rekomandimet e Komisionit Evropian pér mbrojtjen e konsumatorit
dhe pérafrimin e legjislacionit me té drejtén komunitare. Objektivi i ligjvénésit éshté 1 réndésishém
dhe justifikon kufizimin e sé drejtés; masat e marra jané té lidhura né ményré té arsyeshme me
objektivin, ato nuk jané arbitrare, t€ padrejta ose té bazuara né vlerésime alogjike; mjetet e pérdorura
nuk jané mé té€ ashpra se sa duhen pér té arritur objektivin e kérkuar. Nisma ligjore ka adresuar
praktikat abuzive né té cilat t€ démtuarit jané tarifuar nga mbrojtésit me shuma té konsiderueshme,
té llogaritura si pérqindje mbi démshpérblimin e pérfituar. QéEllimi 1 dispozités éshté qé
démshpérblimi t€ keté si destinacion final pérfituesin e démtuar dhe jo mbrojtésin. Masa e
shpérblimit nuk cenon té drejtén e avokatit té kérkojé shpenzimet gjyqésore té parapaguara prej tij,
sipas nenit 106 té Kodit té€ Procedurés Civile.

23. Edhe subjekti tjetér i interesuar, Shoqata e Siguruesve té Shqipérisé, ka prapésuar se dispozita
e kundérshtuar mbron destinacionin e shumés sé démshpérblimit, ndérsa tarifat pér shérbimin e
avokatit rregullohen nga ligji nr. 55/2018. Shoqérité e sigurimit kané konstatuar se para miratimit té
ligjit, 30—40% nga shuma e démshpérblimit shkonte né favor té avokatit. Vlerat e larta té€ shpérblimit
té avokatit ulin masén e démshpérblimit dhe prishin balancén e drejté qé duhet té ekzistojé né
gézimin e shumés qé akordohet. Sipas pérllogaritjeve té shoqatés, me zbatimin e ligjit té ri ¢éshtjet
zgjidhen me mirékuptim dhe mé pak se 1% e tyre jané paraqitur né gjykaté. Parashikimi ligjor pér
shpérblimin e mbrojtésit éshté njé masé e arsyeshme. Norma ligjore nuk éshté pengesé pér
marréveshjen midis paléve pér shpenzimet e ¢éshtjes. Risku qé merr avokati pér té ndjekur ¢éshtjen,
duke pérballuar veté shpenzimet, nuk éshté argument pér té pérfituar nga démshpérblimi deri né
démtimin e interesave té klientit. Pretendimi 1 kérkueses pér cenimin e parimit té proporcionalitetit
éshté i pabazuar dhe i gabuar, pasi mbéshtetet né njé vlerésim té njéanshém té kérkueses. Llogaritja e
démshpérblimit nuk merr né konsideraté masén e shpérblimit té avokatit. Balanca e té drejtave né
testin e proporcionalitetit do té pérmbajé té drejtat ekonomike t€ avokatit nga njéra ané dhe té
drejtat e jetés, ekonomike, shéndetésore, ekzistenciale e morale té klientit nga ana tjetér. Mbrojtja e té
dyve éshté interes i réndésishém publik, pér kété arsye masa 5% éshté garanci pér té dyja palét dhe
mbron té démtuarin.

24. Neni 11 i1 Kushtetutés parashikon parimin themelor se sistemi ekonomik bazohet né pronén
private e publike, si dhe né ekonominé e tregut dhe liriné e veprimtarisé ekonomike. Sipas pikés 3 té



kétij neni, kufizime té liris€ s€ veprimtarisé ekonomike mund té vendosen vetém me ligj dhe vetém
pér arsye té réndésishme publike.

25. Gjykata ka vlerésuar se liria e veprimtarisé ekonomike nénkupton, kryesisht, té drejtén pér té
lidhur kontrata, individualisht ose kolektivisht, lirisht dhe mbi bazén e vullnetit personal, té drejtén
pér té zgjedhur aktivitetin qé déshiron t€ ushtrojé individi, té drejtén pér té zgjedhur njé puné sipas
preferencés etj. (shib vendimet nr. 16, daté 1.3.2017; nr. 33, daté 8.6.2016, t& Gpykatés Kushtetuese).
Pretendimi pér cenimin ose jo té lirisé sé veprimtarisé ekonomike, krahas kritereve “vetém me ligj”
dhe “vetém pér arsye té réndésishme publike”, té€ pércaktuara né nenin 11, pika 3, té¢ Kushtetutés,
éshté shqyrtuar nga Gjykata edhe nén dritén e nenit 17 té saj, qé shtrihet ndaj té gjitha té drejtave
dhe lirive kushtetuese. Kjo dispozité pérmban detyrimin pér té respektuar kriteret e kufizimit vetém
me ané té ligjit, interesit publik dhe ekzistencés sé raportit té€ drejté midis kufizimit dhe gjendjes qé e
dikton até (shih vendimet nr. 33, daté 8.6.2016; nr. 17, daté 27.3.2012, té Gjykatés Kushtetuese).

26. Né kété piképamje, Gjykata ka vlerésuar se liria e veprimtarisé ekonomike pérfshin edhe
detyrimin e shtetit qé népérmjet legjislacionit té ndérhyjé né rregullimin e saj, me qéllim qé krahas
lirisé sé€ veprimtarisé ekonomike té garantohet edhe parimi i shtetit social dhe i sé mirés sé
pérbashkét. Ky detyrim i ligjvénésit shprehet népérmjet nxjertjes sé normave konkrete juridike, me
ané té€ té cilave disiplinohet ushtrimi i veprimtarisé sé liré ekonomike né sektoré ose fusha té
caktuara. Né kété rast shteti duhet té luajé rolin e katalizatorit pér realizimin efektiv té lirisé
ckonomike, nga njéra ané, dhe mbrojtjes sé késaj lirie, nga ana tjetér. Vetém shteti mund té arrijé té
krijojé mjedisin e vérteté dhe optimal pér ushtrimin e késaj lirie vetjake, prandaj ai duhet paré si
rregullator me qéllim mbrojtjen e tregut nga deformimet qé natyrshém mund ti mbarté me vete
zhvillimi i liré 1 veprimtarisé ekonomike (shih vendimet 60, daté 31.7.2017; nr. 16, daté 1.3.2017; nr. 33,
daté 8.6.2016, t¢ Gyykatés Kushtetuese).

27. Duke iu kthyer ¢éshtjes konkrete, Gjykata véren se dispozita ligjore e kundérshtuar éshté
pjesé e ligjit nr. 32/2021, i cili éshté miratuar nga Kuvendi sipas procedurave té parashikuara pér
kété qéllim. Neni 10, pika 8, fjalia e dyté, i ligjit nr. 32/2021, né thelb, tregullon ményrén e
shpérblimit té avokatit, duke pércaktuar vlerat minimale dhe maksimale, pér shérbimet qé ai ofron
né procedurat e démshpérblimit nga pasojat e aksidenteve. Né kété ményré éshté e qarté qé
ligivénési me kété dispozité ka vendosur kufizim né liriné kontraktore té avokatit né ofrimin e
shérbimeve né kété fushé specifike.

28. Pér sa i takon arsyes sé réndésishme publike t€ kufizimit, né rastin e lirisé sé veprimtarisé
ekonomike, Gjykata ka pohuar se pranohen si kufizime té arsyeshme nismat e ligjvénésit, té cilat
shérbejné pér njé rregullim té tregut ose interesave té njé shteti social. Parimi i shtetit social, 1
parashikuar qé né Preambulén e Kushtetutés soné, e pérligj ndérhyrjen e autoritetit publik né ményré
té drejtpérdrejté ose té térthorté edhe né marrédhéniet juridike private pér t€ mbrojtur interesat e
pérgjithshme, si¢ jané kontrolli publik 1 kostos sé jetesés, lufta kundér inflacionit, shtytja dhe nxitja e
aktiviteteve prodhuese, mbrojtja e shtresave té varfra, promovimi i vlerave sociale etj (shih vendimin
nr. 52, daté 5.12.2012, t¢ Gpykatés Kushtetuese). Masat e ligjvénésit mund té jené té€ shuméllojshme,
madje edhe té karakterit monetar, por ajo qé ka réndési né kété rast éshté qé thelbi i kétij aktiviteti té
individit té mos cenohet deri né até masé sa té béhet 1 pamundur ushtrimi 1 tij (shih vendimin nr. 10,
daté 19.3.2008, t¢é Gyykatés Kushtetuese). Ndérsa né kontekstin e interesit publik, té€ pércaktuar si kriter
né nenin 17 té Kushtetutés, Gjykata ka pohuar se lista e ¢éshtjeve me interes publik nuk mund té jeté
kurrsesi shteruese, pasi interesi publik duhet kuptuar né sensin relativ, né varési té situatave té
ndryshme qé krijohen (shib vendimet nr. 52, daté 5.12.2012; nr. 18, daté 14.5.2003, té Gyykatés Kushtetuese).

29. Po késhtu, shérbimi i avokatisé éshté vlerésuar nga Gjykata pér rolin e réndésishém qé ai ka
né njé shoqéri demokratike pér té garantuar shtetin e sé drejtés, si dhe pér té siguruar njé mbrojtje
eficiente t€ t€ drejtave té njeriut. Né njé séré dokumentesh ndérkombétare vihet theksi né pavarésiné
e avokatit nga shteti dhe né réndésiné e vetérregullimit té kétij profesioni. Pér kéto arsye, avokatia, si
profesion 1 liré dhe jo né varési shtetérore, iu nénshtrohet parimeve té€ integritetit moral,



konfidencialitetit, respektit pér rregullat e etikés, eliminimit té konfliktit t€ interesave, evitimit té
veprimtarive t€ papajtueshme me ushtrimin e pavarur té detyrave té tyre, mbrojtjes sé interesave té
klientit dhe respektit pér gjykatat (shih vendimin nr. 7, daté 12.3.2010, t¢ Gyykatés Kushtetuese).

30. Pér sa mé lart, Gjykata ¢mon se organizimi dhe funksionimi i shérbimit té avokatit né
pérgjithési, pér rrjedhojé edhe rregullat qé lidhen me kété shérbim né procedurat e pérfitimit té
démshpérblimeve nga aksidentet e transportit, mbart interes publik. Pikérisht pér shkak té réndésisé
dhe natyrés sé kétij shérbimi, ligjvénési i ka dhéné atij mundésiné dhe tagrat e organizimit dhe té
rregullimit autonom, duke e fuqizuar rolin e kérkueses ndér vite, me qéllim krijimin e hapésirave dhe
mundésive pér ushtrimin e liris€ sé veprimtarisé ekonomike dhe konkurrencés, sipas nenit 11 té
Kushtetutés. Megjithaté, edhe veté shteti ka rol rregullues né ushtrimin e késaj lirie né rastet e
procedurave administrative ose gjyqésore kur duhet ofruar mbrojtje e specializuar dhe e detyrueshme
pér qytetarét, té cilét, pér arsye t€ ndryshme, jané né pozicion vulnerabél. Késhtu, jo pa qéllim, né
ligjin nr. 55/2018 éshté parashikuar se kryetari i Dhomés sé Avokatisé té Shqipérisé dhe ministri i
Drejtésisé pércaktojné tarifat referuese té shpérblimit té avokatit, té cilat zbatohen né rastin kur né
marréveshjen me shkrim ndérmjet avokatit dhe klientit nuk éshté parashikuar ményré shpérblimi
(neni 16, pika 3), ose pércaktimi 1 shpérblimit me udhézim té pérbashkét té ministrit té Drejtésisé dhe
ministrit pérgjegjés pér financat, pasi t€ jeté marré mé paré mendimi i Dhomés sé¢ Avokatisé té
Shqipérisé, né rastin e mbrojtjes sé¢ detyrueshme né procesin penal (neni 16, pika 1, shkronja “c”).

31. Lidhur me kriterin e proporcionalitetit, ¢ lidhet me respektimin ose pérmbysjen e kushtit té
baraspeshés, pra nése avokatét, qé jané anétaré té kérkueses, jané ngarkuar me njé barré tej shkallés
sé¢ duhur, sado i réndésishém té jeté interesi publik ose i komunitetit né pérgjithési, Gjykata duhet té
analizojé nése strategjia e ndérhyrjes sé ligjvénésit respekton disa kritere: 1. nése objektivi 1 ligjvénésit
éshté mjaftueshmérisht 1 réndésishém pér té justifikuar kufizimin e sé drejtés; ii. nése masat e marra
jané té lidhura né ményré té€ arsyeshme me objektivin, ato nuk mund té jené arbitrare, té padrejta ose
té bazuara mbi vlerésime alogjike; iii. nése mjetet e pérdorura nuk jané mé té ashpra se sa duhet pér
té arritur objektivin e kérkuar, sa mé t€ médha efektet e démshme té masés sé pérzgjedhur, aq mé
tepér duhet té jeté i réndésishém objektivi pér t'u arritur, né ményré qé masa té justifikohet si e
nevojshme. Né kété drejtim, Gjykata ka theksuar se né shqyrtimin e proporcionalitetit, 1 cili
vlerésohet nén dritén e rrethanave té ¢éshtjes konkrete, duhen mbajtur parasysh njé numér
faktorésh, té cilét nuk mund té pércaktohen né ményré shteruese. Ata ndryshojné rast pas rasti, né
varési té fakteve té ¢éshtjes dhe t€ natyrés sé ndérhyrjes qé ka kufizuar té drejtén themelore (shib
vendimet nr. 15, daté 22.6.2022; nr. 20, daté 20.4.2021; nr. 33, daté 8.6.2016, t¢ Gjykatés Kushtetuese).

32. Gjykata konstaton se né rastin konkret ballafaqohet detyrimi kushtetues pér té respektuar
liriné e veprimtarisé ekonomike té avokatéve, né kuptim té lirisé pér t€ lidhur kontratat e shérbimit
sipas tarifave g€ ata vlerésojné, nga njéra ané, me interesat e shtetit pér miratimin e rregullave pér
démshpérblimin nga pasoja e aksidenteve, pjesé e té cilave jané edhe procedurat me pjesémarrjen e
avokatit, me qéllim kompensimin e drejté té€ subjekteve pérfituese, nga ana tjetér.

33. Gjykata véren se ligji nr. 32/2021 éshté pérafruar pjesérisht me direktivén 2009/103/BE, daté
16 shtator 2009, “Pér sigurimin e pérgjegjésisé civile né lidhje me pérdorimin e mjeteve motorike
dhe zbatimin e detyrimit pér té siguruar njé pérgjegjési té tille” (direktiva 2009/103/BE). Ndérkohé,
subjektet e interesuara dhe veté Autoriteti i Mbikéqyrjes Financiare nuk paraqitén modele konkrete
ose praktika t€ mira, qé atyre iu kané shérbyer pér té justifikuar ndérhyrjen me kété mjet dhe né kété
masé, por jané mjaftuar me argumentin se gjaté hartimit té projektligjit jané marré parasysh aktet
ligjore té vendeve fqinje, me géllim standardizimin e legjislacionit vendés.

34. Neni 10 i ligjit nr. 32/2021 pércakton procedurat dhe afatet e démshpérblimit financiar nga
siguruesi pérgjegjés pér personat g€ kané pésuar pasoja nga aksidentet. Procedura fillon nga siguruesi
me kérkesé té pérfituesit dhe zhvillohet brenda afateve té€ shkurtra, duke pérfshiré edhe pagesén e
démshpérblimit. Mosrespektimi 1 afateve pérbén shkak pér pagimin e interesave pér ¢do dité
kalendarike vonesé. I démtuari ka té€ drejtén e ankimit né shoqériné e sigurimit, e cila, gjithashtu,



éshté e detyruar t€ veprojné brenda afateve té shkurtra té pércaktuara nga ligji. Gjithashtu, pjesé e
procedurés sé parashikuar éshté edhe e drejta e ankimit né gjykaté, né rastet kur i démtuari nuk merr
pérgjigje nga shoqéria e sigurimit pér kérkesén e tij brenda afatit, kur nuk éshté dakord me shkaqet e
refuzimit t€ démshpérblimit ose me masén e démshpérblimit. Pérfituesit e démshpérblimit, sipas
déshirés, mund té mbrohen né kéto lloj procedurash nga mbrojtési ligjor i zgjedhur prej tyre. Né
kété rast, mbrojtési ligjor do té paguhet pér shérbimin e ofruar né masén jo mé shumé se 5% e vlerés
s¢ démshpérblimit qé individi i mbrojtur prej tij ka pérfituar nga shoqgéria e sigurimit.

35. Gjithashtu, ligji ka parashikuar se Autoriteti 1 Mbikéqyrjes Financiare mbikéqyr funksionimin
e sistemit t€ démshpérblimit dhe rregullat e ndjekura nga shoqérité e sigurimit, pér té garantuar
mbrojtjen e té siguruarve, kryerjen me korrektési té procedurave té démshpérblimit, licencimin e
vlerésuesit qé bén pérllogaritjen e shumés sé démshpérblimit sipas parimeve dhe metodologjisé sé
miratuar nga Autoriteti, duke zbatuar parimin njé vlerésim pér njé ngjarje sigurimi (neni 11, pikat 2, 3
dhe 4).

36. Né mendimin me shkrim t€ paraqitur nga Autoriteti i Mbikéqyrjes Financiare, si nismétari dhe
hartuesi i ligjit nr. 32/2021, éshté parashtruar se neni 10, pika 8, fjalia e dyté, pér pércaktimin e
tarifave t€ avokatéve, éshté pérfshiré né ligj gjaté procesit té€ konsultimit me palét e interesuara, me
argumentin se né praktiké jané konstatuar raste abuzive té pagesave té larta t&€ mbrojtésit ligjor, qé ka
cenuar vlerén e démshpérblimit dhe té drejtén pér pérfitim té€ njohur nga ligji. Sipas Autoritetit,
tavani i tarifés 5% 1 vlerés sé démshpérblimit éshté masé krejtésisht proporcionale, pasi ka géllim té
pérligjur, éshté né pérpjesétim té drejté me gjendjen qé e ka diktuar até dhe qéllimi i synuar e
justifikon. Parimi 1 drejtésisé kérkon qé t€ merren né konsideraté interesat e té
démtuarve/trashégimtaréve t€ tyre, si dhe interesi publik né térési. Dispozita e kundérshtuar nuk
cenon liriné e mbrojtésit t€ negociojé me palén e pérfaqésuar prej tij, si dhe té caktojé shpérblimin qé
e gjykon té drejté pér shérbimin e ofruar. Pércaktimi i tavanit “jo mé shumé se 5% dhe dyshemesé
“jo mé pak se tarifat e pércaktuara né aktet pérkatése” té shpérblimit t&€ mbrojtésit, ka pér qéllim
ruajtjen e pacenueshmérisé sé¢ démshpérblimit dhe té sé drejtés sé palés pérfituese. Pércaktimi i
kufijve té limitit té pérgjegiésisé €shté bazuar né direktivén 2009/103/BE dhe né frymén e
jurisprudencés kushtetuese.

37. Duke iu referuar pérmbajtjes sé dispozités ligjore té kundérshtuar, né raport me shpjegimet
dhe argumentet e paraqitura nga t€ gjitha palét né gjykim, Gjykata véren se nuk u paraqgitén
argumente té garta dhe bindése se si éshté arritur né pérfundimin qé masa tavan prej 5 % nuk éshté
mé e ashpér se sa duhet pér té arritur objektivin e mbrojtjes sé qytetaréve qé ¢mojné té€ marrin
shérbimin e avokatit né procedurat e démshpérblimit né raport me efektet qé ky kufizim sjell te liria
ckonomike e avokatéve. Paqartésia pér géllimin e ligjit shtohet po ti referohemi edhe #ravaux
preparatoires t€ miratimit té tij. Konkretisht, referuar pérmbajtjes sé relacionit shpjegues té
projektligjit, konstatohet mungesa e arsyetimit té pérligjjes sé caktimit konkret té tavanit 5%. Edhe
nga pérmbajtja e dokumenteve parlamentare pér shqyrtimin e projektligjit, konstatohet se éshté
diskutuar pérputhshméria e tij me ligjin pér avokatiné, ndérmjetésimin dhe ligjin e ndihmés juridike
falas, té cilat rregullojné né ményré t€ posagme marrédhénien ndérmjet avokatit dhe klientit. Késhtu,
sipas procesverbalit té€ datés 11.3.2021 té Komisionit pér Céshtjet Ligjore, Administratén Publike
dhe té Drejtat e Njeriut, ky i1 fundit ka sugjeruar qé¢ Komisioni pér Ekonominé dhe Financat, né
cilésiné e komisionit pérgjegjés, té hiqte fjaliné e dyté té pikés 8 té nenit 10 ose ta zévendésonte me
tekniké reference “sipas legjislacionit pérkatés né fuqi™.

38. Pér mé tepér, Gjykata konstaton se direktiva 2009/103/BE nuk rezulton té keté pércaktuar
orientime pér kufizime lidhur me tarifat e mbrojtésve. Me fjalé té tjera, subjektet e interesuara nuk
provuan para Gjykatés qé masa e vendosur té€ jeté e lidhur né ményré té arsyeshme me objektivin qé
ligivénési ka synuar té pérmbushé.

39. Gjykata ¢mon té theksojé se qarkullimi i mjeteve motorike lidhet drejtpérdrejt me liriné
themelore té 1évizjes dhe ushtrohet brenda territorit t€ kontrolluar nga shteti, pér rrjedhojé rregullat



e ligjit nr. 32/2021 pér sigurimin e detyrueshém né sektorin e transportit jané t€ réndésishme pér té
garantuar paprekshmériné e jetés, shéndetit dhe pronés sé qytetaréve, dhe pérfshijné edhe
zhdémtimin e tyre me shpérblim monetar, sipas skemés sé pércaktuar nga veté ligji. Né kété drejtim,
garantimi 1 sé drejtés té personave té démtuar dhe trashégimtaréve té viktimave pér té€ pérfituar
démshpérblimin e ploté dhe té drejté, sipas pércaktimit ligjor, duhet dhe mbetet objektivi bazé i té
gjitha institucioneve té pérfshira né procesin e pérllogaritjes dhe dhénies sé pérfitimit, vecanérisht i
Autoritetit t&¢ Mbikéqyrjes Financiare. Ky institucion ka pérgjegjésiné ligjore pér funksionimin e
sistemit té€ démshpérblimit dhe rregullat e ndjekura nga shoqérité e sigurimit pér té garantuar
mbrojtjen e té siguruarve dhe kryerjen me korrektési té€ procedurave té démshpérblimit.

40. Gijykata véren se argumentet pér pérligjjen e masés 5 %, qé jané paraqgitur nga subjektet e
interesuara iu referohen né pérgjithési praktikave abuzive té mbrojtésve, por pa u mbéshtetur né
tregues domethénés té tyre, né kuptimin se sa raste té tilla jané raportuar né strukturat mbikéqyrése
té veprimtarisé s¢ avokatéve dhe cilat jané masat e marra né kété drejtim. Pér mé tepér, argumenti i
subjektit té interesuar se pér shkak té késaj dispozite té re ligjore tashmé rastet zgjidhen me
mirékuptim me té démtuarit dhe se vetém 1% e tyre shkojné né gjykaté, jo vetém qé nuk éshté
tregues 1 proporcionalitetit té€ dispozités ligjore, por ngre dyshime pér pamundésiné e qytetaréve pér
t'u mbrojtur né ményré té specializuar né kéto procedura. Né kété piké, Gjykata evidenton se neni
10 1 ligjit nr. 32/2021, ndér té tjera, parashikon se ekzekutimi i vlerés sé démshpérblimit qé rrjedh
nga kontrata e sigurimit té detyrueshém dhe deklarimi formal i pranimit té vlerés nga pala e démtuar
ose pérfituese, shuajné pérfundimisht detyrimin e shoqérisé sé sigurimit (pika 9, falia e paré). Pala
pérfituese e démshpérblimit nuk ka té drejté té kérkojé vleré tjetér démshpérblimi, té ndryshme nga
ajo q¢é ka pranuar me vullnet té lité népérmjet nénshkrimit té marréveshjes dhe/ose deklaratés sé
pranimit té vlerés (pika 9, fjalia e dyté).

41. Nga analiza e pérmbajtjes sé€ ligjit nr. 32/2021, Gjykata véren se ai nuk parashikon mbrojtje té
detyrueshme pér individét qé aplikojné né kéto procedura dhe as nuk parashikon qé shpérblimi i
avokatit éshté pjesé e shumés sé démshpérblimit qé paguhet nga shoqérité e sigurimit drejtpérdre;jt te
mbrojtési. Shpérblimi i avokatit né kéto raste éshté tarifé pér shérbimin e ofruar prej tij né ¢éshtjet
qé lidhen me fushén e sigurimit t€ detyrueshém né sektorin e transportit. Né thelb, pércaktimi i
pagesés pér avokatin deri né 5% té€ masés s¢ démshpérblimit nuk rezulton t€ jeté i vetmi mjet i
arsyeshém népérmjet té cilit ligjvénési té realizojé objektivin e tij, pra pér té parandaluar abuzimin me
tarifat e avokatéve né raport me pérfituesit e kétij démshpérblimi. Subjektet e interesuara, ndonése u
shprehén se dispozita garanton té drejtat e pérfituesve, nuk paraqitén argumente bindése se pse éshté
zgjedhur pikérisht masa 5% dhe pse kjo pérbén mjetin e vetém dhe vlerén e pérshtatshme pér té
reduktuar dhe eliminuar praktikat abuzive té€ avokatéve né kéto ¢éshtje.

42. Gjithashtu, Gjykata konstaton se ligji nr. 32/2021 ka gjetur njé ményré tjetér t€ caktimit té
shpérblimit té avokatéve, duke vendosur masén tavan, né ndryshim nga ményrat e pércaktuara nga
ligji i posagém nr. 55/2018, pavarésisht se ky i fundit éshté miratuar mé herét né kohé se ligji nr.
32/2021, objekt kundérshtimi. Késhtu, ményrat e shpérblimit t€ avokatit, pa iu referuar fushave
specifike té shérbimit, pércaktohen né ligjiin nr. 55/2018, si pjesé e rregullave pér organizimin dhe
funksionimin e profesionit té avokatit. Neni 16 i kétij ligji parashikon se shpérblimi i avokatit
caktohet: a) me marréveshje ndérmjet avokatit dhe klientit; b) né pérputhje me parashikimet e
legjislacionit pér ndihmén juridike té garantuar nga shteti; c) me udhézim té pérbashkét té ministrave
pérgjegjés, pasi té jeté marré paraprakisht mendimi i Dhomés sé Avokatisé t€ Shqipérisé; ¢) me tarifé
suksesi, e pércaktuar me marréveshje té lidhur paraprakisht ndérmjet avokatit dhe klientit; d) ¢do
shpérblim tjetér i parashikuar né aktet dhe praktikat e organizmave ndérkombétaré, ku Shqipéria
aderon. Né pikén 2 té kétij neni pércaktohet se shpérblimi i avokatit nuk mund té kryhet né ményra
té tjera, t€ ndryshme nga ato t€ parashikuara né kété nen. Né kété situaté, Gjykata véren se ndonése
ligivénési ka liriné pér té identifikuar ligjin ku duhet ndérhyré, ai duhet té pérpiget t€ mos krijojé
paqartési, pér t&€ shmangur barrén e panevojshme te subjektet g€ iu drejtohet ligji.



43. Pér sa mé lart, Gjykata vleréson se dispozita e kundérshtuar ndérhyn né liriné ekonomike, né
aspektin e lirisé kontraktore té avokatéve, qé garantohet nga neni 11 1 Kushtetutés dhe ndonése
ndérhyrja éshté béré me ligj dhe pér interes publik, né gjykim nuk rezultoi qé ajo té respektonte
parimin e proporcionalitetit si¢ kérkon neni 17 1 Kushtetutés. Pér rrjedhojé, pretendimi i kérkueses
pér cenimin e lirisé sé veprimtarisé ekonomike éshté i bazuar.'

44. Né kushtet kur dispozita ligjore e kundérshtuar duhet shfuqizuar, pasi nuk respekton liriné
ckonomike té avokatéve pér shkak t€ ndérhyrjes joproporcionale gé ajo bén, Gjykata ¢mon se éshté 1
panevojshém shqyrtimi i pretendimit tjetér pér cenimin e parimit té mosdiskriminimit né
marrédhéniet ekonomike.

45. Né pérfundim, Gjykata vleréson se kérkesa sipas arsyetimit t&€ mésipérm éshté e bazuar, ndaj
duhet té pranohet.

PER KETO ARSYE,

Gjykata Kushtetuese e Republikés sé Shqipérisé, né mbéshtetje té neneve 131, pika 1, shkronja
“a” dhe 134, pika 1, shkronja “h”, t€ Kushtetutés, si dhe neneve 49, pika 3, shkronja “d”, 51/a, pika
1, shkronja “b” dhe 72, té ligjit nr. 8577, daté 10.2.2000, “Pér organizimin dhe funksionimin e
Gjykatés Kushtetuese té Republikés sé Shqipérisé”, té ndryshuar, me shumicé votash,

VENDOSI:

1. Pranimin e kérkesés.

2. Shfuqizimin e fjalisé sé dyté né pikén 8 té nenit 10 té ligjit nr. 32/2021, daté 16.3.2021, “Pér
sigurimin e detyrueshém né sektorin e transportit™.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 1.12.2022.

Shpallur mé 29.12.2022.

Kryetare: Vitore Tusha

Anétaré pro: Elsa Toska, Fiona Papajorgji, Sonila Bejtja, Altin Binaj, Marsida Xhaferllari, Ilir
Toska

Anétar kundér: Sandér Beci

' Gjyqtari Sandér Beci votoi kundér pranimit té€ pretendimit té kérkueses, me argumentin se ndérhyrja né liriné
ekonomike, né aspektin e lirisé€ kontraktore té€ avokatéve, éshté proporcionale.



